COVID-19-ით პაციენტის კლინიკიდან გაწერისა და შემდგომი მეთვალყურეობის პროტოკოლი

ახალი კორონავირუსით (SARS-CoV-2) გამოწვეული ინფექციის COVID-19-ის მსუბუქად და საშუალო სიმძიმით მიმდინარე პაციენტების მართვა ამ ეტაპზე ხორციელდება შემდეგი პრინციპით:

COVID-19-ის დადასტურების შემთხვევაში, დაავადების სიმძიმის მიუხედავად პაციენტი ექვემდებარება სტაციონარში მოთავსებას.

მსუბუქად და საშუალო სიმძიმით მიმდინარე პაციენტების შემთხვევაში, შესაძლებელია განხილულ იქნას პაციენტების შესაბამის საიზოლაციო სივრცეში (სასტუმრო) გადაყვანის საკითხი შემდგომი მკურნალობის/მეთვალყურეობის მიზნით, შემდეგი სქემის მიხედვით:

სიმპტომური პაცინტებისთვის: იმ შემთხვევაში, როდესაც COVID-19-ის სიმპტომების დაწყებიდან 10 დღისა და პლუს სულ მცირე 3 დამატებითი უსიმპტომო (ცხელების, რესპირაციული სიმპტომების და სხვ. არარსებობა) დღის შემდეგაც ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ რჩება განსაზღვრადი;

უსიმპტომო პაცინტებისთვის: იმ შემთხვევაში, როდესაც COVID-19-ის დიაგნოზის დადასტურებიდან 10 დღის შემდეგაც ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ რჩება განსაზღვრადი.

საიზოლაციო სივრცეში (სასტუმროში) მოთავსებული COVID-19-ით პაციენტების ბინაზე გაწერა
უნდა მოხდეს იმ შემთხვევაში, თუ პაციენტს აღენიშნება ტემპერატურის ნორმალიზება და კლინიკური სიმპტომების არარსებობა სულ ცოტა 3 დღის მანძილზე და ზემო და/ან ქვემო სასუნთქი გზებიდან აღებულ მასალაში პჯრ კვლევით SARS-CoV-2-ის რნმ-ზე ორი თანმიმდევრული უარყოფითი პასუხი არანაკლებ 24 საათის შუალედით.

